Նոյեմբերի ֆլեշմոբի խնդիրների լուծումներ
Առաջին մակարդակ

1․ Ունենք կաղամբ, գազար, վարունգ, լոլիկ, նեխուր: Քանի՞ ձևով կարող ենք երեք բաղադրիչ ունեցող աղցան պատրաստել:
Կարդացինք խնդիրը։ Գրեցինք բաղադրիչները, հետո յուրաքանչյուր բաղադրիչի առաջին տառը նշելով սկսեցինք երեքական  խմբավորել  և հաշվել։ Ստացանք 10 տարբերակ։ 
Կաղամբ -Կ
Գազար – Գ
Վարունգ – Վ
Լոլիկ – Լ
Նեխուր-Ն 
1-ԿԳՎ (կաղամբ, գազար, վարունգ)
2-ԿԳԼ (կաղամբ, գազար, լոլիկ)
3-ԿԳՆ (կաղամբ, գազար, նեխուր)
4- ԿՎԼ (կաղամբ, վարունգ, լոլիկ)
5-ԿՎՆ (կաղամբ, վարունգ, նեխուր)
6-ԿԼՆ (կաղամբ, լոլիկ, նեխուր)
7-ԳՎԼ (գազար, վարունգ, լոլիկ)
8- ԳՎՆ (գազար, վարունգ, նեխուր)
9- ԳԼՆ (գազար, լոլիկ, նեխուր)
10- ՎԼՆ (վարունգ, լոլիկ, նեխուր)

Մերի Գրիգորյան

Խնդիրը կարդացինք, քննարկեցինք, փեյնթ ծրագրի մեջ նկարեցինք աղցանի հինգ  բաղադրիչները, հետո սկսեցինք երեքական հավաքել, ստացանք 10 ձևի աղցան`

1. կաղամբ, լոլիկ, գազար

2. կաղամբ, լոլիկ, նեխուր

3. կաղամբ, գազար, վարունգ

4. կաղամբ, լոլիկ, վարունգ

5. գազար, կաղամբ, նեխուր

6. վարունգ, նեխուր, լոլիկ

7.լոլիկ, գազար, վարունգ

8. նեխուր, վարունգ, գազար

9. վարունգ, նեխուր, կաղամբ

10. լոլիկ, գազար, նեխուր

Լուսինե Գասպարյան

Այս խնդիրը իմ դասարանի սովորողների համար բարդ էր։ Սակայն այն փորձեցինք այսպես լուծել։

Յուրաքանչյուր բաղադրիչ համարակալեցինք և սկսեցինք կազմել եռանիշ թվեր։ 

կաղամբ՝ 1
գաղար՝ 2
վարունգ՝ 3
լոլիկ՝ 4
նեխուր՝ 5
123, 124, 125, 134, 135, 145,  234, 235, 245, 345  Արդյունքում ստացանք տասը եռանիշ թիվ։

Վարսիկ Աթոյան

Քանի որ աղցան պատրաստելու համար ունենք 5 բաղադրիչ և ամեն անգամ աղցան պատրաստելուց միայն 3 բաղադրիչը պետք է ընտրենք, հետևաբար կստեղծենք հետևյալ աղյուսակը։

Աղյուսակում կմիացնենք բաղադրիչները՝ առավելագույնը 3-ը միացնելով։ Արդյունքում կունենանք միաղյուսակը, որտեղ նաև կրկնվող բաղադրիչներ կլինեն։ Կրկնվող բաղադրիչների վանդակները կներկենք նույն գույնով և վերջում կհաշվենք գույները։ Կստացվի, որ ունենք ընդամենը 10 գույն։

	Կաղամբ 
	Գազար 
	Վարունգ 
	Լոլիկ 
	Նեխուր 

	 
 
	 
	 
	 
	 


 

	Կաղամբ 
	Գազար 
	Վարունգ 
	Լոլիկ 
	Նեխուր 

	 
 
	 
	 
	 
	 


 
Կաղամբ                                           գազար                                              վարունգ 
	Կաղամբ, գազար, վարունգ 
	Գազար, կաղամբ, վարունգ 
	Վարունգ, կաղամբ, գազար 

	Կաղամբ,գազար, լոլիկ 
	Գազար, կաղամբ, լոլիկ 
	Վարունգ, կաղամբ, լոլիկ 

	Կաղամբ, գազար, նեխուր 
	Գազար, կաղամբ, նեխուր 
	Վարունգ, կաղամբ, նեխուր 

	կաղամբ, վարունգ, լոլիկ 
	Գազար, վարունգ, լոլիկ 
	Վարունգ, գազար, լոլիկ 

	Կաղամբ, վարունգ, նեխուր 
	Գազար, վարունգ, նեխուր 
	Վարունգ, գազար, նեխուր 

	Կաղամբ, լոլիկ, նեխուր 
	 
	Վարունգ, լոլիկ, նեխուր 

	 
	 
	 

	 
	 
	 

	 
	 
	 


 
 
Լոլիկ                                                                                     Նեխուր          
	Լոլիկ, կաղամբ, գազար 
	Նեխուր, կաղամբ, գազար, 

	Լոլիկ, կաղամբ, վարունգ 
	Նեխուր, կաղամբ, վարունգ 

	Լոլիկ, կաղամբ, նեխուր 
	Նեխուր, կաղամբ, լոլիկ 

	Լոլիկ, գազար, վարունգ, 
	Նեխուր, գազար, կաղամբ 

	Լոլիկ, գազար, նեխուր 
	Նեխուր, գազար, վարունգ 

	Լոլիկ, վարունգ, նեխուր 
	Նեխուր, գազար, լոլիկ 

	Լոլիկ, նեխուր, կաղամբ 
	Նեխուր, վարունգ, կաղամբ 

	 
	Նեխուր, վարունգ, գազար 

	 
	Նեխուր, վարունգ, լոլիկ 

	 
	 


Կարինե Խառատյան

Պատասխան՝ 10 եղանակ

2․ Թթվով լիքը լցված դույլը դրեցին կշեռքին։ Կշեռքը ցույց տվեց 19կգ: Դատարկ դույլը կշռում է 1կգ: Դույլից վերցրեցին եղած թթվի կեսը։ Քանի՞ կիլոգրամ ցույց տվեց կշեռքը։
Խնդիրը կարդալ մի լավ քննարկելուց հետո , թղթերի վրա նկարեցինք խնդիրը։

·  Ի՞նչ ունենք: Կշեռք , վրան դույլով թթու։ 

· Կշեռքը ինչքա՞ն ցույց տվեց:            Կշեռքը ցույց տվեց 19կգ: 

· Դատարկ դույլը ինչքա՞ն է կշռում: Դատարկ դույլը կշռում է 1կգ: 


· Առանց դույլ թթուն քանի՞ կիլոգրամ կլինի։ 

         Առանց դույլ թթուն կլինի 18 կգ։

· Եթե վերցնենք  թթվի  կեսը քանի՞ կիլոգրամ կլինի։ 

         18կգ-ը  կկիսենք 2 հավասար մասերի և կլինի    9 կգ։ 

· Թթվի կեսը կշեռքը քանի՞ կգ ցույց կտա: 

        9 կգ թթու  + 1 կգ դույլ = 10 կգ 

Մարինե Մանուկյան

Երեխաների հետ վերցնում ենք գլանաձև դույլ, որը միասին կշռում ենք, տեսնում, որ 1 կգ է։ Այնուհետև մեջը լցնում ենք 18 կգ թթու, որից հետո դատարկում ենք եղած թթվի կեսը, այսինքն 9 կգ-ը, նորից ենք կշռում, տեսնում, որ եղավ 10 կգ (9կգ թթուն+1 կգ դույլի կշիռը)։ 
Դիանա Գևորգյան

Խնդրի լուծման տարբերակներից մեկը  հենց կշեռքի կիրառումն է: Հատկապես երկրորդ դասարանի սովորողի համար շատ տեսանելի, հավես գործունեություն կլինի: 

Կախված կիրառվող դույլի, մթերքների կշիռից՝  պայմանները կարող են փոխվել: Պահպանելով խնդրում առկա պայմանները, նախ.

1. Կդիտարկենք, որ միայն դույլի մեջ առկա մթերքը չէ, որ քաշ ունի, այլև հենց դույլը :

2. Կկշռենք և՛ լիքը դույլը, և՛ դատարկ դույլը :

3. Փորձելով հաշվել միայն առկա մթերքի քաշը, վերջինից կհանենք դատարկ դույլի քաշը՝ 19-1 :

4. Հանելով մթերքի կեսը՝ կստանանք 9 :
Այստեղ հետաքրքիր կլինի դիտարկել այդ կեսը թե՛ դույլի ծավալով, թե աչքաչափով, թե կշեռքով: 
Վստահ եմ՝ լրիվ տարբեր քաշեր կստանանք:
Մթերքի կեսին՝ 9 կգ-ին, ավելանում է դույլի քաշը: 
Ստանում ենք 10

Արմինե Մովսիսյան

Նմանատիպ խնդիրներ դասարանում շատ ենք լուծում: Այս խնդիրը ևս կարդացել, քննարկել և լուծել ենք դասարանում խաղի միջոցով: Խոհանոցից վերցրել ենք կշեռք և աման, որը կշռում էր 1 կգ: Մենք փորձել ենք փոքր թվերով լուծել: Լցրել ենք այնքան մանդարին, որ ստանանք 5 կգ: Սովորողները արագ գլխի են ընկել, որ 1կգ-ն ամանի քաշն է և ունենք 4կգ մանդարին: Թվերը մեծացրել ենք այնքան ,մինչև հասնենք 19-ին: Հանել ենք ամանի 1կգ և մնացածը բաժանել հավասար մասերի: 

Մարգարիտ Թամազյան

Խնդիրը քննարկեցինք բանավոր մաթեմատիկայի 2-րդ դասարանցիների ընտրությամբ խմբի սովորողների հետ։ Սովորողներից մի քանիսը մասնակցել էին ֆլեշմոբին և ծանոթ էին խնդրին։ Երկու սովորող ասացին 9, մի քանիսն էլ՝ 10 ։ Առաջարկեցի բաժանվել 2 խմբի և ներկայացնել, թե ինչպես են ստացել իրենց պատասխանները։ Մյուս սովորողներն էլ, ովքեր չէին մասնակցել ֆլեշմոբին, իրենց ընտրությամբ միացան խմբերին։

Առաջին խումբ - Քանի որ դույլը 1 կգ էր կշռում, ուրեմն դույլի մեջ եղած թթուն 18 կգ էր։ 18-ը, որ երկու մասի կիսենք կլինի 9։ Ուրեմն թթվի կեսը 9 կգ էր։

Երկրորդ խմբից Ալբերտն արագ ավելացրեց.

- Թթվի կեսը 9 կգ էր, բա դույլը, չէ՞ որ կշեռքի վրա դույլը մնացել էր, ուրեմն կշեռքի վրա կար 9+1, այսինքն 10 կգ։ 

Առաջին խմբի սովորողները ընդունեցին, որ պատասխանը ուշադիր չեն կարդացել և համաձայնեցին Ալբերտի հետ։

Կշեռքը ցույց տվեց 10 կգ, քանի որ 9 կգ թթուն էր, իսկ 1 կգը դույլի քաշը։

Մանուշակ Աբրահամյան

Պատասխան՝ 10։
3․ Վազքի մրցույթի ժամանակ Արտաշեսը վերջնագիծը հատեց Նարեից անմիջապես հետո։ Արտաշեսից առաջ վերջնագիծը հատել էր 10 սովորող, իսկ Նարեից հետո վերջնագիծը հատեց 15 սովորող։ Քանի՞ սովորող էր մասնակցում վազքի մրցույթին:
Խնդիրը սկսեցինք նկարելով: Սովորողները նկարեցին Արտաշեսին և նրա դիմաց Նարեին: Հետո ավելացրեցին նաև 9 սովորողի: Քանի որ Արտաշեսից առաջ վերջնագիծը հատել էր 10 սովորող/ Նարեն այդ 10 սովորղի մեջ էր/: Իսկ Նարեից հետո ավելացրեցին 14 սովորողի/ Արտաշեսին արդեն նկարել էին/ 10 +15+=25։

Այս խնդիրը սովորողների հետ նաև խաղացել ենք։ 

Աշխեն Թադևոսյան

Դասարանի 25 սովորողներով բակում վազքի մրցույթ կազմակերպեցինք։ Արտաշեսի դերը կատարեց տղաներից Արեգը, իսկ Նարեի դերը՝ աղջիկներից Հեղինեն։ Ըստ խնդրի Արտաշեսից /մեր դեպքում Արեգից/ առաջ վերջնագիծը հատել էր 10 սովորող։ Այսինքն Արտաշեսը /Արեգը/ 11-րդն էր, իսկ 10-րդը Նարեն էր /Հեղինեն/, ումից հետո վերջնագիծը հատեց 15 սովորող։ Նարեից /Հեղինեից/ հետո ևս 15 հոգի վազքի մրցույթի վերջնագիծը հատեցին։

Կարինե Մամիկոնյան

Մենք փոխեցինք խնդրի պայմանը՝

Դասավորված են աթոռներ; Արտաշեսը նստած է Նարեից անմիջապես հետո։ Արտաշեցից առաջ նստած են 6 սովորողներ, իսկ Նարեից հետո նստած են 15 սովորողներ։ Քանի՞ սովորող էր նստած աթոռներին։ 

Ըստ խնդրի պայմանի շարեցինք աթոռները։ Ուշադրություն դարձրեցինք անմիջապես բառին, սովորողներից  երկուսը(Արտաշես , Նարե) նստեցին  այնպես, որը Արտաշեսը նստեց Նարեյի անմիջապես կողքին։ Եթե Արտաշեսից առաջ նստած են 6 սովորողներ, ուրեմն նրանց թվում է նար Նարեն։ Ըստ այդ պայմանի Նարեյի մոտ դասարովեցինք ևս 5 աթոռներ։ Նարեյից հետո նստած են 15 սովորողները, նրանց թվում է նաև Արտաշեսը։ Շարեցինք ևս 14 աթոռ։ Հաշվոցինք աթեռների թիվը և ստացանք 25։ Ուրեմն նստած էր 25 սովորող։

Նաիրուհի Համբարձումյան

Սաթեն Քարաջյան

Դասարանում կկարդանք խնդիրը և կսկսենք քննարկել։ Նախ   Paint-ով նկարում ենք վազքուղի, վազքուղու վրա , վերջնագծի մասում նկարում  ենք Նարեին, հետո Արտաշեսին, Արտաշեսից հետո եղել է  10 սովորող, իսկ Նարեից հետո հատել է  15 սովորող  ։ 
Միասին մասնակցել են 15+10 = 25  սովորող։
Լուսինե Հակոբյան

Պատասխան՝ 25։
4․ Անահիտը գրեց մեկից սկսած հաջորդական թվեր: Այդ թվերը գրելու համար օգտագործեց 25 թվանշան: Ո՞րն է գրված վերջին թիվը:

Ինչպես խնդրում նշված է մեկից սկսած հաջորդական գրեցինք թվերը, այնուհետև սկսեցինք հաշվել։ Սկզբից գրեցինք մինչև 15-ը, այնուհետև սովորողները հաշվեցին, բայց  25 թվանշան դեռ չէր ստացվել, ավելացրեցինք ևս 2 թիվ և ստացվեց, որ օգտագործեցինք 25 թվանշան։ Վերջին գրված թիվը 17 թիվն  էր։

 1 2 3 4 5 6 7 8 9 10 11 12 13 14 15 16 17

Լենա Վարդանյան

17, պարզապես հերթով գրում ենք թվերի հաջորդականությունը և հաշվում ենք թվանշանների քանակը։

Տաթև Թամազյան

Պատասխան՝ 17։
5․ Երկնիշ թվի թվանշանների գումարը 14 է: Գտեք այս պայմաններին բավարարող բոլոր թվերը։

Խնդիրը դասարանում նախ  շատ ուշադիր կարդացինք՝  թիվ և թվանշան հասկացությունները հստակեցրինք։ Մեզ անհրաժեշտ է գտնել այն թվերը, որոնց թվանշանների գումարը 14 է։ Սովորողները հիշեցրին, որ երկնիշ թվերը կազմված են երկու թվանշանից,առաջարկեցինք գրել 1-ից 9 թվաննշաններն իրար տակ, հետո ջնջել այն թվանշանները, որոնց հնարավոր չէ գումարել մեկ այլ թվանշան և ստանալ 14։ Այսպես ջնջեցինք 1 ,2 ,3․ և 4 թվանշանները, 5-ի կողքին գրեցինք 9,  6-ի կողքին գրեինք 8, 7-ի կողքին 7, քանի որ 6-ի կողքին արդեն գրել էինք 8 և 9-ի կողքին գրել էիք 5, 9 և 8 թվանշանները ևս ջնջեցինք։Այսպես  թվանշանների այս 3 համադրությամբ կազմեցինք 5 երկնիշ թիվ՝ 68, 86 ,77, 59, 95։
Անահտ Մելքոնյան
Սովորողների հետ նախ անդրադարձանք 14 թվի կազմությանը, գումարեցինք այն միանիշ թվերը, որոնց գումարը 14 է,այսպես՝ 5+9, 6+8, 7+7,որից հետո  փոխեցինք գումարելիների տեղերը։ Այնուհետև այդ թվանշաններով կազմեցինք  երկնիշ թվեր, արդյունքում ստացանք հինգ երկնիշ թիվ՝   59, 95, 77, 68, 86։

Սիդոնյա Վիրաբյան

Սկզբում սովորողների հետ խոսեցինք թվի և թվանշանի մասին։ Վերհիշեցինք դրանց տարբերության մասին։ Այնուհետև քննարկեցինք 14 թվի կազմությունը և սկսեցինք կազմել երկնիշ թվեր։ Ստացվեցին հետևյալ թվերը՝ 77, 59, 95, 68, 86:

Ծաղիկ Գասպարյան

Պատասխան՝ 95, 86, 77, 68, 59։
6․ Անին, Մարին և Եվան միասին 18 ընկույզ ունեին: Անին իր ունեցած ընկույզներից երեքը տվեց Մարիին: Մարին իր ընկույզներից երկուսը տվեց Եվային: Դրանից հետո աղջիկները ունեցան նույն քանակով ընկույզներ: Աղջիկներից յուրաքանչյուրը սկզբում քանի՞ ընկույզ ուներ։

Սկզբում գտանք, թե քանի ընկույզ եղավ աղջիկների մոտ փոխանակումից հետո։ Քանի որ միասին նրանք ունեին 18 ընկույզ և գիտեինք նաև, որ վերջում ընկույզների քանակը հավասարվել էր, ապա աղջիկներից յուրաքանչյուրի մոտ եղել էր 6  ընկույզ։ 18-ը բաժանեցինք 3 հոգու միջև (1-ական բաժանեցինք 3 մասի, մինչև վերջացան բոլոր ընկույզները)

6 + 6 + 6 = 18

Հետո մտածեցինք, թե աղջիկներից յուրաքանչյուրի մոտ քանի ընկույզ կլիներ, եթե փոխանակում չանեին։ Աղջիկներն սկսեցին հետ վերցնել իրենց տված ընկույզները։
Քանի որ Եվային Մարին տվել էր 2 ընկույզ, ապա Եվայի ընկույզների քանակից հանեցինք 2, իսկ Մարիի ընկույզների քանակին գումարեցինք 2:
Ստացանք այսպես․
Եվա` 6 - 2= 4 
Մարի`  6 +2 =8

Քանի որ Անին էլ իր ընկույզներից 3-ը տվել էր Մարիին, ապա Մարիի ընկույզներից հանեցինք 3 ընկույզ, իսկ Անիի ընկույզների քանակին գումարեցինք  3:
Ստացանք այսպես․
Մարի` 8 – 3 = 5

Անի`  6+ 3 = 9

Ստացանք, որ Անիի մոտ սկզբում կար 9 ընկույզ, Մարիի մոտ կար 5 ընկույզ, իսկ Եվայի մոտ՝ 4 ընկույզ։
Վերջում էլ կատարեցինք գործողությունները խնդրում նշված հերթականությամբ, որպեսզի տեսնենք, թե արդյոք բոլորի մոտ կլինի հավասար քանակով ընկույզ․
Ստացանք այսպես․
Անի 9 – 3 = 6 
Մարի 3 + 5 – 2 = 6
Եվա  4 + 2 = 6

6 + 6 + 6 = 18

Մարիամ Խաչատրյան

Խնդիրը սկսել ենք լուծել վերջից։ Այսինքն բոլորն ունեն 6 ական ընկույզ։ Հետո հերթով իրար ետ են տալիս տված ընկույզները։ Եվան երկու ընկույզը ետ է տալիս և իր մոտ մնում է 4 ընկույզ, Մարին իր մոտի 8 ընկույզներից 3-ը ետ է տալիս Անիին և Մարիի մոտ մնում է 5 ընկույզ, իսկ Մարիի մոտ 9։

4,5,9

Մարիամ Մանասյան
Քանի որ դասարանում  շարոցաթաթխիկի ծես էինք արել, ես ընկույզները բաժանել էի սովորողներին, որպեսզի խաղալով լուծենք խնդիրը:Սովորողները բաժանվեցին երեքական խմբերի և ծանոթացան խնդրի պայմաններին:

Քանի որ 3 հոգի էին խմբում և ունեն 18 ընկույզ,նախ 18։3=6  և իմացանք,  թե յուրաքանչյուրին քանի ընկույզ է հասնում` ստացվեց  հավասար քանակով:

Հետո խմբի անդամներից առաջինը իր ընկուզներից 3 հատ տվեց երկրորդին , այսինքն իր մոտ երեք հատ ավել էր դրա համար 6+3=9:

Երկրորդի մոտ եղավ `6-3+2=5

Իսկ երրորդի մոտ`6-2=4

Սրբուհի Ներսիսյան

Պատասխան՝ Անին՝ 9, Մարին՝ 5, Եվան՝ 4։

7․ Սովորողները հաշվեցին թթուդրիկի համար բերած գազարները և բազուկները։ Պարզվեց, որ երկու անգամ ավելի շատ գազար կա, քան բազուկ: Երբ նրանք էլի 5 բազուկ բերեցին, գազարների ու բազուկների քանակները հավասարվեցին: Սովորողները քանի՞ գազար էին բերել։
Եթե երկու անգամ ավելի շատ գազար կա, ուրեմն 2 անգամ քիչ բազուկ կա : 

Եթե  խնդրում ասում է 5 բազուկ բերեցին,  ուրեմն ավելացնում ենք 5, այսինքն բազուկի թիվը կրկնապատկվում է 5+5 ստացվեց 10 բազուկ :

Քանի որ խնդրում ասվում է, որ  գազարների ու բազուկների քանակները հավասարվեցին ,ուրեմն բերել են 10 գազար :

Անահիտ Ավագյան

Անի Գրիգորյան
5 բազուկն արդեն նշված էր պայմանում, և ասում է, որ 2 անգամ շատ գազար կա քան բազուկ։

Սկզբում եղել է, 10 գազար, 5 բազուկ, հետո բերել են ևս 5-ը և բանջարեղենները հավասարվել են ։

Ազնիվ Մանուկյան
Եթե սկզբում բազուկների քանակը գազարների կեսն էր և 5 բազուկ ավելեցնելուց հետո բազուկնները և գազարները հավասարվեցին՝ ստացվում է, որ սկզբում կար ևս 5 բազուկ, միասին ստացվեց 5+5=10 բազուկ, քանի որ ըստ պահանջի վերջում բազուկների և գազարներ քանակը հավասարվեցին 10=10 ստացվում է, որ ամենասկզբում կար 10 բազուկ։ 

Գոհար Սմբատյան

Սեղանին դասավորել ենք խորանարդիկներ և սկսել ենք հասկանալ՝ ինչ է նշանակում «երկու անգամ ավելի շատ գազար կա, քան բազուկ»:
Պարզեցինք, որ 2 անգամ շատ, նշանակում է նույն քանակից (մի բանից) 2 հատ: Դրել ենք 1 խորանարդ մի կողմում, մյուս կողմում՝ 2: Մի կողմում 2 հատ, մյուս կողմում՝ 4, Մի կողմում 3 հատ, մյուս կողմում՝ 6 և այլն:

Աջ կողմ 5 հատ

Ձախ կողմում 10 (ստացվեց 2 անգամ շատ)

Աջ կողմում +5 հատ

Ստացվեց` աջ կողմում 5+5=10

Ձախ կողմում` 10 կար, էլ չենք ավելացրել

Ու հավասարվեց 

Լուսինե Պոտրոսյան Գ․
Պատասխան՝ 10։
8․ Հյուսիսային դպրոցի առաջին դասարանցիները թթուդրիկը սկսեցին առավոտյան ժամը 10։45 և ավարտեցին 11։25-ին։ Քանի՞ րոպե տևեց թթուդրիկը։
Տիար Գևորգ ջան, մենք դեռ անց ել ենք միայն կլոր ժամերը։   Էս խնդրի օրիանկով  նկարեցինք ժամացույց, վերհիշեցինք, որ  մեկ  թվից անցումը մյուս թվին.  դա հինգ րոպե է։ Հաշվեցինք հնգական և ստացանք 10։45 _ը և այդտեղից կրկին հնգական հաշվեցինք մինչև 11։25. 

Ստացվեց  40 րոպե։ 

Մելինե Սիմոնյան

Խնդիրը հրաշալի հնարավորություն ընձեռեց խաղալ  ժամացույցի հետ : 

 Մեկանգամյա օգտագործվող ափսեներով պատրաստեցինք ժամացույցներ, իսկ սլաքները պատրաստեցինք պլաստիլինով: Ես բացատրեցի, որ ժամացույցի փոքր սլաքը ժամն է ցույց տալիս, իսկ մեծը` րոպեները, այնուհետև նշեցի, որ ժամացույցի մեծ սլաքը  եթե 1-ի վրա է, իսկ փոքրը որևէ թվի, ասենք 2 –ի ,  ապա մենք գիտենք, որ ժամը 2 անց 5 է :

Այսպես ` 1-ը 5 րոպեն է,

2-ը 5-րոպեից 5-ով շատ ։

: Այ օրինակ, եթե մեր պլաստիլինե մեծ սլաքը մեկի վրա լինի, կասենք անց 5, իսկ եթե երկուսի վրա լինի, ապա կլինի 2 հատ հինգ, այսի՞նքն՝

- Երկու հատ հինգը մեր մատներն են, ընկեր Քրիստինե, 10 մատներ, - ասաց Արեգը:

Ու էդպես մեր պատրաստած ժամացույցի սլաքներով սկսեցինք խաղալ: Մեծ ու փոքր  սլաքները պտտում կանգնեցնում էինք տարբեր թվերի վրա և փորձում էինք ասել ճիշտ ժամը: Այս ամենից հետո կարդացի խնդիրը, որը նախապես  պարզեցրել էի, քանի որ դեռ մեծ թվերը չենք սովորել:

Ահա`

Արևմտյան դպրոցի 1.2 դասարանի սովորողները թթվի մթերքը սկսեցին կտրել առավոտյան ժամը 10:00-ին և ավարտեցին 10:10: Քանի ՞ րոպե տևեց բանջարեղենը կտրելը:

Երեխաները խմբերի բաժանվեցին և  սկսեցին իրենց ժամացույցներով և մատիտներով հաշվել:

 Ես հարցրի.

-Եթե փոքր սլաքը լինի 10-ի վրա, իսկ մեծը` 1-ի, կլինի 10:05, իսկ եթե փոքր սլաքը լինի 10-ի վրա, իսկ մեծը` 2-ի, ուրեմն կլինի երկու հատ հինգ, այսի՞նքն` -Տա՜սը, ընկեր Քրիստինե, երկու հատ հինգը 10-ն է, որովհետև 10-ի տնակում հենց երկու հատ հինգն է բնակվում։ 10(10:00-10:05 -1,2,3,4,5 րոպե և

10:05-10:10-5,6,7,8,9,10 րոպե), ուրեմն 10 րոպեում ենք կտրել թթվի բանջարեղենը,- այսպես բացատրեցին ինձ մեր խելացիները:

Սովորողներից  շատերն  արագ  հասկացան և գտան պատասխանը, բայց ընթացքում էլ դեռ շատ կամրապնդենք  ժամացույցի թեման, տիար Գևորգ ջան, որպեսզի շատ ավելի լավ պատկերացնեն:

Բանավոր մաթեմատիկայի խմբի հետ ավելի հեշտ ստացվեց։ Խմբի մեծ մասը ժամացույցը որոշ չափով  արդեն գիտեր։
Քրիստինե Հովսեփյան

Սովորողների հետ կծանոթանաք ժամացույցին դասարանական ժամացույցի միջոցով՝մեծ ու փոքր սլաքներին,կտեսնենք՝ որ թվերն են գրված: Քանի որ դեռ առաջին անգամն ենք ծանոթանում, կքննարկենք միայն րոպե ցույց տվող սլաքի ընթացքը. մի թվից մյուսին անցնելը  5 րոպե է: Կֆիքսենք նախնական ժամը՝  10:45 և վերջանական ժամը՝ 11:25: Կտեսենք, թե քանի 5 րոպե պիտի անցի սլաքը, որ հասնի նշված վերջնակետին:  Այսպես թթուդրիկը տևեց 40 րոպե:

Մարգարիտ Հովնանյան

Կնկարենք ժամացույց և սովորողների հետ կհաշվենք  10։45-ից մինչև 11։25 քանի րոպե է։

10։45-10։50- 5 րոպե

10։45-10։55- 10 րոպե 

10։45-11։00- 15 րոպե

10։45- 11։05- 20 րոպե

10։45-11։10- 25 րոպե

․․․
10։45-11։25- 40 րոպե։

 Թթուդրիկը տևեց 40 րոպե։

Լիանա Ռոզիկյան

Խնդիրը լավ առիթ է սովորողների հետ ժամանակի չափման միավորները վերհիշելու համար։ Այն կարող ենք լուծել սլաքներով ժամացույցի օգնությամբ։
Նախ կհաշվենք 10։45-11։00-ը քանի րոպե է, որից հետո՝ 11։00-12։25-ը քանի րոպե է, այնուհետև  ստացված րոպեները կգումարենք իրար։

Լուծում՝ 15+25=40

Արմինե Մնացականյան

Պատասխան՝ 40։
9․ Սովորողները գնեցին մեկական կիլոգրամ գազար, բազուկ և լոլիկ։ Գազարի համար վճարեցին ավելի քիչ, քան բազուկի համար։  Լոլիկի համար վճարեցին ավելի քիչ, քան գազարի համար: Ամենաքիչը ո՞ր բանջարեղենի համար վճարեցին:

Ենթադրենք գազարի համար վճարեցին 100 դրամ, քանի որ բազուկի համար վճարել են ավելի շատ, ենթադրենք 700 դրամ։

Լոլիկի համար վճարել են ավելի քիչ քան գազարի համար, այսինքն 100դրամից քիչ, ենթադրենք 90 դրամ։ ստացվեց ամենաէժանը լոլիկն է որը արժեր 90 դրամ, ամենաթանկը բազուկն է, որը արժե 700 դրամ:

 Սովորողները դարձան բանջարեղեն՝ Լոլիկ, գազար, բազուկ ու հերթականությամբ կանգնեցին իրար կողք։

Գազարի համար վճարեցին ավելի քիչ, քան բազուկի համար(գազարը կանգնեց բազուկի դիմաց։Մենք պետք է քիչը ցույց տանք։), Լոլիկի համար վճարեցին ավելի քիչ, քան գազարի համար( լոլիկն էլ կանգնեց գազարի դիմաց)։

Լոլիկ-Գազար-Բազուկ

Ամենաքիչը վճարել են Լոլիկի համար։

Սեդա Խաչատրյան

Նախ կարդացինք  հասկացանք խնդիրը, քանի որ գիտենք , որ յուրաքանչյուր  բանջարեղենից 1-ական կգ է, բայց չկա նշված արժեքը վերցրինք պայմանակն թիվ  և սկսեցինք նկարել paint նկարչական ծրագրով :

[image: image2.jpg]



Գայանե Թորոսյան

Այս խնդիրը ես խմբում առաջադրեցի, բայց փոփոխված տարբերակով: Այն լուծեցինք սովորողների հասակները համեմատելով: Ընտրեցի երեք տարբեր հասակներ ունեցող սովորողների և առաջադրեցի խնդիրը՝ Վիվյենն ավելի ցածրահասակ է, քան Վարդանը, Արենն ավելի ցածրահասակ է, քան Վիվյենը: Ո՞վ է ամենացածրահասակը: Եվ այս տարբերակով ևս մի քանի խնդիրներ հենց իրենք առաջադրեցին:

Անահիտ Գրիգորյան

Խնդիրը կարդալուց հետ սովորողներս արագ նկարեցին /մի մասն էլ մուտքագրեց՝ / գազար, բազուկ և լոլիկ, այնուհետև սկսեցին սլաքներով նշել՝ գազարից-բազուկ, լոլիկից գազար և հասկացան, որ ամենաքիչը վճարեցին լոլիկի համար։ Նմանատիպ  խնդիրներ դասարանում շատ ենք լուծել, այդ պատճառով էլ արագ լուծեցին։

Կից ուղարկում եմ Մանուկյան Հասմիկիս նկարաը։

Արմինե Գյոնջյան
Սովորողները խնդիրը լուծեցին  Paint նկարչական ծրագրի օգնությամբ: Բանջարեղենները՝ գազարը, բազուկը, լոլիկը  դասավորեցին  աճման կարգով: Ստացվեց՝ ամենաքիչը վճարեցին լոլիկի համար: 

Խնդիրը կարող են լուծել նաև իրենց մոտ եղած մրգերով:

 Կից՝ Paint-ով նկարը:

Հասմիկ Ղազարյան

Պատասխան՝ լոլիկի։  

10․ Աննայի, Միլայի և Արփիի տարիքների գումարը 19 է: Որքա՞ն կլինի նրանց տարիքների գումարը 2 տարի հետո:
Յուրաքանչյուրը 2 տարի հետո կմեծանա 2 տարով, տվյալ դեպքում 3 հոգի են, այսինքն՝ 6 տարով։ Տարիքների գումարը 2 տարի անց կլինի 25:

Լիլիթ Սահակյան

Մեր խմբի Մհերը երկու քույր ունի, մեկը` 3, մյուսը 1 տարեկան։ Հենց իրենց օրինակով էլ պատասխանը գտանք։ Սկզբում երեքի տարիքների գումարը գտանք, հետո, հաշվեցինք մեկ տարի հետո որքան կլինի տարիքների գումարը, հետո` 2 տարի հետո։

Մեր տարիքային խմբի երեխաների համար մի քիչ բարդ էր խնդիրը, ոչ բոլորը հասկացան։

Էլյա Գրիգորյան

Խնդիրը կարդալուց հետ սովորողներս արագ հասկացան, որ աղջիկների տարիքների գումարը երկու տարում կավելանա 6-ով։ 19+6=25

Լուսինե Պետրոսյան Ռ․
Ենթադրենք Աննան- 8 տարեկան է, Միլան՝ 2, իսկ Արփին՝ 9 տարեկան։ Աղջիկներն ամեն տարի մեծանում են։ 2 տարի հետո աղջիկները 2 տարով մեծանալու են։ Աննան դառնալու է 10 տարեկան, Միլան՝ 4 տարեկան, իսկ Արփին՝ 11 տարեկան:Նրանց տարիքների գումարը լինելու է 25:  

  Կարող ենք թվերը փոխել․ օրինակ՝  Աննան- 4 տարեկան է, Միլան՝ 5, իսկ Արփին՝ 10 տարեկան։ 2 տարի հետո Աննան դառնալու է 6 տարեկան, Միլան՝ 7 տարեկան, իսկ Արփին՝ 12 տարեկան:Նրանց տարիքների գումարը  նորից լինելու է 25:  

Անուշ Աթայան

Պատասխան՝ 25։
